
Nr.______, datë_____._____2023



PËR

DISA NDRYSHIME DHE SHTESA NË LIGJIN NR. 9363, DATË 24.3.2005 “PËR DËRGIMIN E FORCAVE TË ARMATOSURA TË REPUBLIKËS SË SHQIPËRISË JASHTË VENDIT, SI DHE PËR MËNYRËN E PROCEDURAT E VENDOSJES DHE KALIMIT TË FORCAVE TË USHTARAKE TË HUAJA NË TERRITORIN E REPUBLIKËS SË SHQIPËRISË”, TË NDRYSHUAR

Në mbështetje të neneve 12 pika 3, 81 pika 1 dhe 83 pika 1 të Kushtetutës, me propozimin e Këshillit të Ministrave, 

KUVENDI
I REPUBLIKËS SË SHQIPËRISË

V E N D O S I:

Në ligjin nr. 9363, datë 24.3.2005 “Për dërgimin e Forcave të Armatosura të Republikës së Shqipërisë jashtë vendit, si dhe për mënyrën e procedurat e vendosjes dhe kalimit të forcave ushtarake të huaja në territorin e Republikës së Shqipërisë”, të ndryshuar, bëhen këto ndryshime dhe shtesa:


Neni 1
Në germën “ç”, të pikës 1, të nenit 2; në titullin e nenit 9; në germën “ë”, të nenit 11 dhe në pikën 1, të nenit 15, pas fjalës “misione”, shtohen fjalët “dhe operacione” dhe pas togfjalëshit “humanitare ndërkombëtare”, shtohet togfjalëshi “dhe emergjencash civile”.

Neni 2
Në pikën 1, të nenit 2, pas germës “d”, shtohet germa “dh”, me përmbajtje, si më poshtë: 
dh) “marrëdhëniet kontraktuese ndërkombëtare në funksion të mbështetjes me shërbime, modernizimit dhe mirëmbajtjes së pajisjeve dhe teknikës ushtarake të Forcave të Armatosura”. 


Neni 3
Pika 1, e nenit 9 ndryshon dhe bëhet:
1. “Vendimi për pjesëmarrjen e Forcave të Armatosura të Republikës së Shqipërisë në misione dhe operacione humanitare ndërkombëtare, si dhe emergjenca civile jashtë vendit, merret:
a) deri në nivel kompanie, me urdhër të ministrit të Mbrojtjes;
b) mbi nivel kompanie, me vendim të Këshillit të Ministrave.” 


Neni 4

Në nenit 16 bëhen shtesat dhe ndryshimet, si më poshtë:

1.  Në pikën 3, të nenit 16, pas fjalës “miratimi”, shtohen fjalët “ose kërkesa”; 

2.  Pika 4 ndryshon dhe bëhet:

“4. Forcat ushtarake të huaja, gjatë kalimit transit nëpër territorin e Republikës së Shqipërisë, shoqërohen nga Policia Ushtarake e Forcave të Armatosura të Republikës së Shqipërisë, nëse kërkohet nga shteti përkatës”.

Neni 5

Në pikën 1, të nenit 19, fjala “mjete”, zëvendësohet me fjalën “automjete” dhe fjalët në kllapa “(automjete, anije)” hiqen.

Neni 6

Ky ligj hyn në fuqi 15 ditë pas botimit në Fletoren Zyrtare.



KRYETARI

Lindita  Nikolla

